انټرنټ به مو ليونيان كړي
سرچينه: الجزيره. نت
ژباړه: غنچه ګل ارمان
يوې نوې څيړنې ښودلې هغه کسان چې د انټرنټ په وړاندې ډير وخت تيروي، د هغو په پرتله چې کله، کله انټرنيټ کاروي، د ژورې انديښنې په ډيرو اعراضو اخته وي.
د برتانيې د ليډز پوهنتون د ارواپوهانو د ډلې له خوا تر سره شوې دا څيړنه څرګندوي چې له انټرنيټ سره اوږده بوختيا د دې لامل ګرځي چې ځينې کسان د حقيقي ژوند د راشه درشه وخت د انټرنيټ د کړتو په کوټو (chat rooms) او ټولنيزو شبsocial networks  کې تير کړي. 



دغې څيړنې په ډاګه کړې چې دا ډول کسان د هغو په پرتله چې په انټرنيټ روږدي نه دي د بې پرتوګه ويبسايټونو او انټرنيټي لوبو په کارونه زيات وخت اړوي. سربيره پر دې ډير يې د منځنۍ او شديدې کچې په ژورې انديښنې هم اخته وي.
د سايکوپتالوژي په مجلې کې خپرې شوې دې څيړنې خبرداری ورکړی چې په داسې ډول د انټرنيټ کارونه د روږديتوب لامل ګرځي او ښايي چې په عقلي روغتيا سترې ناوړې اغيزې وښندي.
د يادې شوې څيړنې مشرې، کاتريونا موريسن، ويلي: له دې څيړنې معلوميږي چې د انټرنيټ د زياتې کارونې او ژورې انديښنې تر مينځ اړيکې شته، مګر مونږ لا نه پوهيږو چې کوم يو يې لومړی پيښيږي، په دې معنی چې ايا ژور انديښمن کسان انټرنيټ ته ډيره مخه کوي او که د انټرنيټ شبکه په ژورې انديښنې د اخته کيدو لامل ګرځي.
هغې زياته کړه چې دې څيړنې په ډاګه کړې چې د انټرنيټ زياته کارونه ښايي په ژورې انديښنې د اخته کيدنې د ګواښ زنګ وي.
موريسن ويلي چې دا څيړنه د هغې څوواري رد شوې فرضيې له ريښتينوالي سره مرسته کوي چې وايي د هغو انټرنيټي ويبسايټونو او د ژورې انديښنې او روږديتوب په څير نفسي ګډوډيو تر مينځ اړيکه شته چې د حقيقي ټولنيز ژوند ځای نيسي. نوموړې زياتوي: په کار ده چې پر عقلي روغتيا د انټرنيټ د زياتې کارونې بدې اغيزې په ګوته شي.
د يادونې وړ ده چې د جنوب-لويديزې برتانيې د بريډجنډ په سيمه کې د ۲۰۰۸م کال د ځان وژنې پيښو داسې پوښتنې راولاړې کړي چې وايي انټرنيټي ټولنيزې شبکې د ځوانانو د ژورې انديښنې د افکارو په پياوړتيا کې ونډه اخلي.
پاتې دې نه وي چې دا څيړنه د خپل ډول تر ټولو ستره څيړنه ده چې د ۱۶ کلنۍ او ۵۱ کلنۍ تر مينځ عمرونو ۱۳۱۹ کسان پکې تر ازميښت لاندې نيول شوي وو چې له دې ډلې څخه يې 1.2% د انټرنيټ روږدي موندل شوي.
